
Логотипы партнёров соревнований

ЛЯМПИАДА
Лызьӧн ордйысян республиканскӧй фестиваль

Вӧралан лызьӧн ордйысьӧм - Коми Республикаын национальнӧй спорт сикас кузя - Коми Республикаса Чемпионат да Вермасьӧм 

Ыджыдвидз сикт, Кӧрткерӧс  район


РАЗВОРОТ
Обложка 2

Оформляем медалью – обе стороны

Лызьӧн ордйысян республиканскӧй фестивальлӧн могъяс:
 *Коми йӧзлысь важся ӧбичаяссӧ видзӧм да наӧн тӧдмӧдӧм.
*Лызьӧн ордйысьӧмын Коми Республикалысь вермӧмъяссӧ сӧвмӧдӧм.
*Уна войтыр костын ӧтсӧгласлун видзӧм да ёнмӧдӧм.
*Дзоньвидза оласногӧн йӧзӧс паськыда тӧдмӧдӧм.
*Кӧленаяс костын йитӧд зумыдмӧдӧм.
*Коми йӧзлӧн олӧмын да культураын меддонаторъяссӧ поснияслы да томуловлы гӧгӧрвоӧдӧм да велӧдӧм.

«Лямпиада» лызьӧн ордйысян республиканскӧй фестиваль быд во мунӧ Кӧрткерӧс районса Ыджыдвидз сиктын 2007 восянь. Сэтчӧ пырӧдчӧны став арлыда да национальностя йӧз. 
Фестиваль артмӧ уна сикас спорт да этнокультурнӧй мероприятиеысь, медшӧрӧн на пиысь пыр вӧлі и лоас лямпаяс вылын ордйысьӧм. 
2007 воын «Лямпиада» вӧлі нуӧдӧма медводдзаысь, и сэки участвуйтіс  сӧмын 260 лызьӧн котралысь. Но воысь-во сійӧ паськалӧ да нималӧ. И ӧні нин тайӧ яръюгыд гаж вылӧ волӧны мукӧд странаясысь, Россияса мукӧд регионъясысь да Коми Республикаса став районысь да карысь.

Стр. 1

МЕСТО ДЛЯ ПЕРЕВОДА НА КОМИ

МЕСТО ДЛЯ ПЕРЕВОДА НА АНГЛИЙСКИЙ


РАЗВОРОТ
Стр. 2

 «Лямпиада» лызьӧн ордйысян фестиваль

«Лямпиада» лызьӧн ордйысян фестиваль  кежлӧ дасьтысьӧм да нуӧдӧм  бӧрсяыс видзӧдӧны Коми Республикаса Юралысь да коми Республикаса Каналан Сӧвет, а веськыда кывкутӧны Коми Республикаса национальнӧй политика министерство да вынйӧр сӧвмӧдан да спорт министерство,  «Кӧрткерӧс» муниципальнӧй районысь администрация, «Вӧралан лызьӧн ордйысьӧм - Коми Республикаын национальнӧй спорт сикас кузя Федерация» дінмуса физкультурно-спортивнӧй ӧтйӧза ӧтмунӧм, Россияса национальнӧй да абу олимпийскӧй спорт сикас котыр, «Коми войтыр» дінмукостса ӧтйӧза ӧтмунӧм.
Гаж йылысь юӧрсӧ паськыда юӧртӧны республикаса медся тӧдчана юӧр сетан агентствояс, газет-журналъяс, телевидение да радио. 
Вӧралан лызьӧн ордйысьӧмъяс зэв бура йитісны Коми мулысь да йӧзлысь историясӧ да ӧнія лунсӧ, и буретш та вӧсна налы вӧлі сетӧма «национальнӧй спорт сикас» ыджыд тшупӧда ним.  
Нэмъясӧн комияс олісны кыйсьӧм-вийӧмӧн, вӧралӧмӧн да чери кыйӧмӧн.  И тӧвся кадӧ вӧралысьяс ветлалісны торъя сикас вӧралан лызьӧн. На пиысь ӧтиӧн вӧлі и лямпа, войвылын джуджыд лым кузя ветлалан лызь. Стӧч лямпаыс и лоис подулӧн  фестиваль нимыслы. 
Кызьӧд нэмын лызьӧн ордйысьӧмъяс лоисны медся радейтана спорт сикасӧн Комиын – и став йӧз костын, и ыджыд тшупӧда, профессиональнӧй спортын.  Мир пасьтала тӧдсаӧсь Коми Республикаысь олимпийскӧй чемпионъяс Раиса Сметанина, Василий Рочев да Николай Бажуков. Найӧ нимӧдісны миян Коми мунымӧс.
Ӧні лызьӧн котралӧм – медся радейтана спорт занятие и прӧст кад колльӧданног уна йӧзлӧн.  Тайӧ спорт сикасын миян спортсменъяс бура петкӧдчӧны россияса да войтырскостса  ордйысьӧмъяс вылын.  Лызьӧм котралӧм могысь миян республикаын эм став позянлуныс.

Стр. 3

МЕСТО ДЛЯ ПЕРЕВОДА НА КОМИ
МЕСТО ДЛЯ ПЕРЕВОДА НА АНГЛИЙСКИЙ


РАЗВОРОТ
Стр. 4–5


Лызь коми йӧзлӧн историяын да культураын


ФОТО. Древнейшая лыжа. 
Рисунок Игнатова

Василий Игнатов. «Йиркап да лӧз кӧр»

Важысянь коми йӧз тӧвся кадӧ ветлӧдлісны лызьӧн. Оз ӧд весьшӧрӧ коми эпосысь медся нималана геройясыс  - Пера (багатырлӧн серпасыс эм Коми Республикаын национальнӧй спорт сикас - лямпаяс вылын ордйысьӧм кузя - Коми Республикаса Чемпионат да Вермасьӧм медальлӧн водз банын (аверсын), офтоыс меститӧма буклетлӧн воддза обложка мышкас) да Йиркап – серпасавсьыны лызьӧн. 
Чайтісны, мый Йиркап мӧвп отсӧгӧн вермис веськӧдлыны волшебнӧй пуысь вӧчӧм лызьнас, и лызьыслӧн вӧліс шемӧсмӧдана ӧд.   Преданньӧ серти, стӧч Йиркап аддзис Синдор ты да кутіс сэні кыйсьыны, вӧчис сэні ассьыс вӧралан угоддьӧ.
Стӧч тайӧ тыысь неылын, I Вис трунда нюрысь,  археологъяс аддзисны  важъя лызь юкӧн; официальнӧя эскӧдӧма, мый сылы кӧкъямыс сюрс во. Тайӧ Му вылын аддзӧм медся важ лызь. Тайӧ сетӧ позянлун мӧвпавны, мый Коми му – лызьлӧн чужанін. Лызьлӧн кусыньтӧм помыс зэв кужӧмӧн вундалӧмӧн серӧдлӧма йӧра юрӧн.  Тайӧ пасыс, гашкӧ, и сетіс лызьыслы шемӧсмӧдана ӧдсӧ. Эз ӧд прӧста сійӧс нимтыны «Йиркаплӧн лызьӧн». А Синдор ты паськыда нималӧ аслас мичнас, и тайӧ жӧ кадӧ лоӧ  Россияын сизим сибавны позьтӧм нималанторъясысь ӧтиӧн.  

Коми вӧралысьяс кыйсьӧм-вӧралігӧн пыр ветлалісны лызьӧн. Тайӧ вӧлі паськыд лызь, вӧчӧма пуысь да увтысалӧма кысӧн либӧ волльӧн. Кыс – тайӧ пемӧслӧн, пырджык кӧрлӧн, кокъяс улыс юкӧнысь кульӧм куыс, чорыд гӧна. Гӧн кузяыс увтысалӧм лызьыс бура и кокниа муніс лым кузя водзӧ, но эз сет кокниа бӧрыньтчыны либӧ исковтны бӧрӧ. Тайӧ вӧлі быть коланатор, ӧд вӧралан угоддьӧяслӧн ыдждаыс вӧлі 70 километрӧдз.
[image: poskryakov_l] 
Лямпаӧн, паськыд пу лызьӧн, коми вӧралысьяс ветлӧдлісны ёнджыкасӧ уль поводя дырйи да чарӧм вывті, а быдлунъя олӧмын — овмӧсын кутшӧмкӧ могъяс кузя неыджыд ветлӧдлӧмъяс вылӧ. 
Лызьсӧ пырджык вӧчлісны козйысь, шочджыка – кыдз пуысь. Лызьлысь кузьтасӧ быд вӧралысь вӧчліс ас сертиыс – метраӧн-джынйӧнсянь кык метраӧдз, та дырйи пасьтаыс вӧлі 14–17 сантиметра. Медым кокыс эз вильсъяв, вӧчлісны  кок пуктанінас некымын пӧвста сюмӧдысь торъя под. Татшӧм лызьнас позис вӧдитчыны вит воӧдз. 

РАЗВОРОТ

ФОТО музейной экспозиции?

Коми йӧзлӧн вӧралан ӧбичаяс
Важӧн коми йӧзлӧн вӧралӧмкӧд йитчысь став ӧбичаыс вуджис кӧленаысь кӧленаӧ ёна вежсьытӧг. Вӧралысьяс ветлісны вӧрӧ кыйсьыны некымын вежон да тӧлысь кежлӧ, ӧд налӧн прӧмыс вылӧ оліс став семьяыс. И бур-ӧ лоас кыйсьӧмыс да весиг колясны-ӧ асьныс дзоньвидзаӧн, зависитіс нэмъяс чӧжӧн вӧралысьясӧн тэчӧм уна сикас индӧдъясӧ да ӧбичаӧ кутчӧмысь. 
Стӧч коми вӧралысьяслӧн оласногын да кыйсянногын колисны материальнӧй да духовнӧй культураса важысянь вӧдитчанторъяс. Миян кадӧ найӧс позьӧ аддзыны музейясын, тӧдмасьны наӧн наука, ас му туялан да литература гижӧдъясын. Найӧ сідзжӧ тыдовтчӧны вӧралысьяслӧн гажъяс вылын и «Лямпиада» фестиваль вылын. 
Тшӧкыдджыка коми вӧралысьлӧн пертасын пасйӧны тӧвся паськӧмсӧ да кӧлуйсӧ. Тайӧ гӧгӧрвоана: стӧч сёр арсянь (Коми муын ӧткымын районын вермас лымъявны сӧмын йирым тӧлысь помын либӧ вӧльгым тӧлысь заводитчигӧн) и тӧв чӧж вӧлі шӧр вӧралан кадыс. Колӧ пасйыны, мый комияслӧн вӧлі урчитӧма 3 вӧралан кадколаст, и кыкыс на пиысь кыссисны сёр арсянь тӧв чӧж.  Став вӧралан кадколастыс вӧлі зумыда подулалӧма да йитӧма вӧр-ваын лоӧмторъяскӧд, медым не дзугны звер-пӧткалысь оланногсӧ. 
Ӧнія кадӧ Коми Республикаын прӧмышляйтан вӧралӧмыс мӧд пӧлӧс. Но та дырйи  муниципальнӧй районъясын бӧр бергӧдчӧны  коми вӧралысьяслӧн важъя ӧбичаяс дорӧ, ёнджыкасӧ гажъяс дырйи.
ФОТО. Календарь коми охотника
«Лямпиада» фестиваль вылын ордйысьӧмысь медаль мышкас (реверсын)  (видзӧд буклет обложкалысь бӧрсӧ) серпасалӧма Коми Республикаын шӧр Эжва мутасын 1975 воӧ аддзӧм артефакт  — сораса юргӧнысь вӧчӧм кытш, кӧні серпасалӧма ӧкмыс вӧрса пемӧс (миян эраса I сюрс во пом-II сюрс во заводитчӧм гӧгӧр).  
Сійӧ лоис паськыда тӧдса кыдзи вӧралысьлӧн «важ коми прӧмысел лунпас (календар)». Туялысьяс чайтӧм серти, сэні пасйӧмаӧсь вося кадколастъяс, и найӧ топыда йитчӧмаӧсь прӧмышляйтан звер-пӧткалӧн биоритмъяскӧд.  Стӧч тайӧ биоритмъяс вылӧ мыджсьӧмӧн пасъялӧмаӧсь вӧралан кадколаст и кадколаст, кор дзик оз позь кыйны сійӧ либӧ мӧд звер-пӧткасӧ.
 
Коми вӧралысьлӧн тӧвся паськӧм

Подписываем

Лызь
Койбедь	
Лузан (лаз)
Тасма
Гынкӧм

Койбедь	 - тайӧ вӧралан кӧрт ёсь пома да ичӧтик зыр йыла кузь бедь. Мунігӧн сійӧ вӧлі бедь пыдди, а лыйсигӧн – ружье пыксянторйӧн.  Ичӧтик зырнас зыртісны лымсӧ вӧрын войковтӧм могысь, кӧрт ёсь помнас писькӧдлісны йи, медым босьтны васӧ. А мукӧддырйи койбедьнас вӧдитчисны и шы (копьё) туйӧ
Лузан (либӧ лаз)  - тайӧ вӧралысьлӧн  вылыс паськӧм, жилет сяма — юр сюян розя веськыд пельӧса дженьыд павгӧд. Сійӧс пырджык вӧчлісны гортын кыӧм дӧраысь либӧ ас нойысь.  Мукӧддырйи пельпомсӧ, морӧссӧ и чер местасӧ содтӧд кышисны кучикӧн, а вермисны и дзоньнас лазсӧ вурны куичкысь.  Пытшкас вӧліны ыджыд зепъяс, кытчӧ позис тэчны 30 килограммӧдз сӧвтас. Мышкас выліас вурлісны чер новлӧм вылӧ петля. Лазйыс зэв бура видзис вӧралысьӧс зэрысь, лымйысь да нӧшта вӧлі и ыджыд ноп пыдди.  
Тасма – тайӧ кӧрт либӧ ыргӧн пражаа кучикысь вӧчӧм векни ремень, кытчӧ ӧшӧдлісны пурт пуртӧсын да зуд видзӧм могысь кучикысь вӧчӧм неыджыд сюйӧд. 
Коми вӧралысьяс кокас кӧмавлісны эз сӧмын гынкӧм, но и кӧті — дубиттӧм кучикысь вӧчӧм дженьыд  кӧм, «ботинки» сяма; тӧбӧк — кӧр куысь вӧчӧм гӧннас пытшкӧсӧ кузь сапӧг либӧ чулки сяма кӧм; пими – кӧр куысь вӧчӧм гӧннас ортсыӧ сапӧг сяма кӧм. 




РАЗВОРОТ

Вӧралан лызьӧн ордйысьӧмъяс,
Коми Республикаын национальнӧй спорт сикас

«Лямпиада» фестиваль вылын ордйысьӧмъяс котыртӧм подувнас лоис «Вӧралан лызьӧн ордйысьӧмъяс. Спорт ордйысьӧмъяс нуӧдан индӧдъяс» документ. Сійӧс вынсьӧдӧма Коми Республикаса вынйӧр сӧвмӧдан да спорт министерстволӧн 2016 во ӧшым тӧлысь 30 лунся 01-12/486 №-а тшӧктӧмӧн.
Тайӧ индӧдъясыс вичмӧны суддяяслы, котыртысьяслы, тренеръяслы, шӧр да вылыс тшупӧда велӧдчанінъясын велӧдчысьяслы, став сикас спортсменъяслы. Тані урчитӧмаӧсь спорт мероприятие нуӧданногыс. Шуам, трассалӧн медся кӧдзыдаинын кӧ – 20 ˚С-ысь кӧдзыдджык, шӧр судейскӧй коллегиялы да ордйысьӧмъяс котыртысьлы колӧ вуджӧдны ордйысьӧмъяс нуӧдан кадсӧ либӧ дугӧдны найӧс. 

Ордйысян сикасъяс да дистанцияяс кузьта
Ордйысьӧмъясыс котыртчӧны масс-старт сикасон. Вӧралан лызьӧн ордйысьӧмъясын торъя дисциплинаясӧн лоӧны: 
*лямпа; 
*лызь.
Ордйысьӧмъясын дистанцияяс кузьтаыс лоӧ татшӧм: 
*масс-старта ордйысьӧмъяс, дистанцияяс кузьтаыс: 500, 1000, 2000, 3000, 5000 метра.
*уна йӧза ордйысьӧмъяс — мыйта колӧ.

Арлыд серти участникъясӧс юклӧм
Ордйысьӧмӧ пырӧдчысьяс юксьӧны арлыд серти татшӧм чукӧръяс вылӧ, найӧ ӧткодьӧсь «лямпа» да «лызь» дисциплинаяслы.
*Нывъяс да зонъяс: 12 арӧсӧдз — 500 метра; 12–14 арӧс — 1000 метраӧдз.
*Юниоркаяс да юниоръяс: 15–16 арӧс — 2000 метраӧдз; 17–18 арӧс — 3000 метраӧдз.
*Нывбабаяс да мужичӧйяс: 19–30 арӧс, 31–50 арӧс — 5000 метраӧдз; 51–70 арӧс — 3000; 71 арӧс да пӧрысьджык —2000 метраӧдз.

Спортивнӧй инвентар да кӧлуй серти корӧмъяс
Койбедьсӧ колӧ вӧчны пуысь кык метраӧдз кузьтанас. 
Лямпасӧ колӧ вӧчны пуысь,  небыд лызь кӧртӧдсӧ 10 сантиметраысь абу этшаджык кызтаӧн.
Лызьсӧ колӧ вӧчны пуысь, увтасавны кысӧн, кӧртӧдсӧ — сідз жӧ, кыдзи и лямпаын.

Небыд лызь кӧртӧд

Участникъяслы колӧ пасьтасьны коми вӧралысьяслы лӧсялана паськӧмӧ: вылас — лузан (лаз), кӧрт либӧ ыргӧн пражаа тасма, кокын — тӧбӧк, пими либӧ гынкӧм. 
Аскӧд позьӧ босьтны вӧралан трофейяс, амулетъяс, кыйсян-вӧралан ружьё муляжъяс, мый оз вермы вайӧдны неминучаӧ ордйысигӧн. 

Дистанция кузя мунанног
Лямпа да лызь вылын колӧ мунны шлывган ногӧн, исковтӧмӧн. Техникаыс подуласьӧ  восьлалігӧн кок вылӧ мыджсьӧм вылын. 

Котӧртігӧн спортсменъяслы позьӧ вӧдитчыны койбеддьӧн, медым ыдждӧдны котӧртан ӧдсӧ; та дырйи бедьсӧ позьӧ бергӧдны кыдз паськыдладорнас, сідз и ёсьладорнас. 

Ордйысьӧмъяс сӧвмӧдӧм могысь  2018 вося ода-кора 23 лунын вӧлі йӧзӧдӧма Коми Республикаса вынйӧр сӧвмӧдан да спорт министерстволӧн 01-12/143 №-а «Коми Республикаын «вӧралан лызьӧн ордйысьӧмъяс» национальнӧй спорт сикасысь спорт разрядъяс да спорт звание босьтӧм могысь корӧмъяс да условиеяс вынсьӧдӧм йылысь» тшӧктӧм (корӧмъясыс буклет помас).
Медводдза вермӧмъяс эмӧсь нин.  2018–2019 вося лызьӧн котралан сезонын Коми Республикаын национальнӧй спорт сикас - лямпаяс вылын ордйысьӧм кузя - Коми Республикаса Чемпионат да Вермасьӧм нуӧдігӧн,  2019 вося рака тӧлысь 16 лунӧ спорт мастерлысь звание босьтӧм вылӧ корӧмъяс вермисны збыльмӧдны 4 участник, а эскӧдісны тайӧ званиесӧ 6 спортсмен; спорт мастер кандидатлысь звание босьтӧм вылӧ корӧмъяс вермисны збыльмӧдны 9 морт, а эскӧдіс тайӧ званиесӧ 1 морт;  медводдза верстьӧ разряд босьтісны 46 морт, мӧд верстьӧ разряд — 21 морт, коймӧд верстьӧ разряд — 11 морт, юношескӧй разрядъяс — 111 морт. 

РАЗВОРОТ

Уна сикас рӧма фестиваль
Лямпаяс вылын котралӧм кындзи, «Лямпиада» фестиваль вылын  позьӧ тӧдмасьны коми йӧзлӧн культураӧн да йӧзкостса обычайясӧн: сёян-юанӧн, кипод уджӧн, вӧралан да чери кыян кӧлуйӧн да важся ӧбичаясӧн.
ФОТО
Вермасьӧм водзын нуӧдӧны важся ӧбича вӧралысьӧс дыр кад кежлӧ вӧралӧм вылӧ мӧдӧдӧм серти.

ФОТО
«Чöс туй» ӧтъяин — тайӧ вӧралысьлӧн ордым, кӧні позьӧ видзӧдлыны сьӧла кыйдӧс, руч, лэбач да ичӧт звер-пӧтка  кыян лэчьяс, дзугъяс, налькъяс, капканъяс да мукӧд сикас кыйсянторъяс.

ФОТО
Тані тшӧтш петкӧдлӧны важысянь тӧдса уна сикас кыйсьӧм-вӧралӧм да чери кыйӧм. Вӧралысьяс вермасьӧны ас костаныс капкан, лэч да  мукӧд сикас кыйсянторъяс пуктӧм кузя.      
ФОТО
Ставлы окота тӧдмасьны кӧр видзысьяслӧн олӧмӧн, культураӧн да сёян-юанӧн. 

ФОТО
Торъя инын позьӧ гуляйтны кӧръясӧн, вӧлӧн и весиг верблюдӧн.

ФОТО
Фестиваль вылын петкӧдчӧны сьылан-йӧктан номеръясӧн художественнӧй самодеятельносьт котыръяс, нимйӧза хоръяс да челядь.

